KEPUTUSAN JAWATANKUASA PERUNDING HUKUM SYARA’(FATWA)

NEGERI SELANGOR DARUL EHSAN MENGENAI

AJARAN  ZAMRE B. ABD WAHAB
1. TAJUK PERSOALAN
Laporan ini dikemukakan kepada Ahli Jawatankuasa Perunding Hukum Syara’(FATWA) Negeri Selangor mengenai ajaran Zamre b. Abd Wahab.
2. LATAR BELAKANG
Guru ajaran ini adalah Zamre b. Abd Wahab berasal dari Segamat Johor. Mendapat pendidikan di High School, Klang dan menyambung pelajarannya di Institut Tun Abdul Razak dan pernah menuntut di beberapa  buah syarikat elektronik dan beberapa kali menubuhkan perniagaan tetapi semuanya menemui kegagalan. Walaubagaimanapun pada pertengahan tahun 1999 lalu beliau sekali lagi menubuhkan sebuah Syarikat Perisian Komputer.
Syarikat tersebut di beri  nama Syarikat Ketupat Sistem Sdn Bhd. ia mempunyai 28 pegawai termasuk beliau sendiri sebagai Pengarah Urusan Syarikat tersebut. Syarikat ini telah menawarkan tempat kepada beberapa buah Institusi Pengajian Tinggi  untuk memeberi peluang kepada pelajar-pelajarnya membuat  latihan praktikal di syarikat tersebut. Sehubungan itu Universiti Teknologi Mara Skudai Johor telah menghantar sebanyak 19 orang pelajar lelaki dan perempuan manakala Politeknik Ungku Omar juga turut menghantar beberapa orang pelajarnya.

3. PERBINCANGAN

3.1 Ciri-Ciri Ajaran
Setiap hari beliau akan mengadakan tazkirah di pejabat beliau bermula dari 8.30 pagi hingga 9.30 pagi manakala di rumah beliau iaitu di Taman Sentosa, Klang. Kelas pengajian akan bermula pada pukul 10.00 malam hingga tengah malam dan kadangkala berlanjutan hingga jam 3.00 pagi. Antara dakwaan dan bentuk ajaran ini ialah;
3.3.1 Mendakwa menunaikan haji cukup hanya di Sungai Congkak sahaja.
3.3.2 Mendakwa diri beliau sebagai Rasullulah  iaitu dengan membuat kendiri arwah sempena kematian beliau. Beberapa ketika beliau seolah-olah baru dihidupkan semula dengan berpura-pura bertanyakan sesuatu benda yang berada di keliling beliau. Untuk menyakinkan pengikutnya, beliau menguatkan suara dengan berkata dalam bahasa melayu bahawa beliau adalah Rasulullah sebenar. Ini dilakukan kerana ada beberapa pengikut beliau tidak dapat menerima dakwaan beliau.
3.3.3 Menukar nama pengikutnya dengan nama sahabat bagi lelaki dan isteri-isteri nabi bagi pengikut wanita. Penukaran ini bukan sempena para sahabat tetapi beliau mendakwa nama-nama tersebut adalah sahabat yang sebenar yang telah dihidupkan semula.
3.3.4 Mengamalkan nikah batin, beliau bercadang akan mengumpulkan sebanyak 15 orang wanita termasuk pegawai dan pelajar praktikal yang telah ditukar nam akepada isteri-isteri nabi. Setakat ini sebanyak 9 orang wanita telah berjaya dinikahi.
3.3.5 Mengaku mengadakan hubungan seks dengan 6 orang termasuk pelajar dan seorang pegawainya yang dinikahi secara nikah batin dengan disaksikan oleh isterinya yang sah di sebuah rumah beliau di Taman Sentosa Bukit Kemuning, Shah Alam dan di sebuah rumah pangsa di Bandar Kota Kinabalu Sabah. Perkara ini juga didedahkan oleh kesemua wanita itu setelah sedar mereka diperalatkan semata-mata untuk tujuan seks.
3.3.6 Mendakwa seorang pengikutnya akan binasa selepas tujuh langkah keluar dari tempat pengajian samaada dirumahnya atau di pejabatnya, sekiranya tidak mengaku atau tidak mempercayai bahawa beliau adalah Rasulullah yang sebenarnya.
3.3.7 Mendakwa Hari Qiamat akan berlaku pada bila-bila masa bermula sekarang.
3.3.8 Mendakwa orang yang sudah mati boleh hidup semula melalui roh dan jasadnya, ini adalah untuk mengukuhkan lagi dakwaan bahawa beliau adalah Rasulullah yang sebenarnya, begitu juga dengan para isterinya. Hujah beliau adalah melalui ayat al-Quran surah al Baqarah mengenai kisah seorang lelaki yang mati dibunuh bangun semula dan memberitahu siapa pembunuhnya. Oleh itu ada ketikanya beliau bernama Ahmad.

4. KEPUTUSAN
Jawatankuasa Perunding Hukum Syara’(FATWA) telah membincangkan perkara di atas dengan penuh teliti mengikut hukum yang mukatabar didalam Islam Ajaran Zamre b. Abd Wahab adalah diharamkan kerana terdapat penyelewengan dari sudut aqidah dan syariat Islam.

